
З А П И С Н И К

Од Дваесет и деветтата седница
на Советот на Општина Гази Баба,

одржана на 30.09.2019 година

Седницата започна во 13,35 часот.

Седницата ја отвори и со неа раководеше Претседателот на Советот на
Општина Гази Баба - Тони Бојковски.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот на седницата присуствуваа: Градоначалникот на
Општина Гази Баба, претставници од општинската администрација, претставници на
јавните установи за деца - детски градинки, претставници на ООУ ''Вера Јоциќ'' -
Скопје и претставник на групацијата Скопски Саем.

Пополнетиот евидентен лист е доказ за присуството на член на Советот на
седницата во тековниот месец.

**********
По Нацрт - Записникот од Дваесет и осмата седница на Советот на Општина

Гази Баба:

Советот го усвои Записникот од Дваесет и осмата седница на Советот на
Општина Гази Баба, со 23 гласа ''ЗА''.

Член на Совет - Дејан Димитровски (коалиција предводена од СДСМ):

Пред преминување на предложениот дневен ред, зеде збор и истакна дека во
врска со енормното загадување на воздухот за 3 дена е закажан предупредувачки
протест на граѓаните од УЗ Автокоманда и побара одржување на посебна седница
на Советот на Општина Гази Баба на која би се повикале претставници од
надлежните институции за се утврдат точните надлежности и ингеренции на секоја
од нив.

Во расправата учествуваа: Претседателот на Совет - Тони Бојковски и
членовите на Советот - Александар Трајковски (коалиција ''За подобра Македонија'') и
Милица Бубало (коалиција предводена од СДСМ), кои во рамките на своите
советнички групи дадоа безрезервна поддршка на иницијативата за одржување на
посебна седница на Советот на Општина Гази Баба.

Член на Совет - д-р Сашо Кутлешовски (коалиција ''За подобра Македонија''):

Побара посебна седница на Советот на Општина Гази Баба во рок од 10 дена
со единствена точка на дневен ред: ''Советнички прашања''.

ПО ПРЕДЛОЖЕНИОТ ДНЕВЕН РЕД:

Претседател на Совет - Тони Бојковски:

За работата на седницата на Советот го предложи дневниот ред кој е
доставен со решението за свикување на седницата.

Предлози за дополнување на предложениот дневен ред:

- Согласно извештајот од седницата на комисијата за општествени дејности, бр.09-
3835/2 од 30.09.2019 година, се предложи дневниот ред да биде дополнет со
следните точки:

18.Предлог - Одлука за донесување на Програма за изменување и дополнување на
Програмата за работа на ООУ ''Вера Јоциќ'' - Скопје, за учебната 2019/2020
година;

19.Предлог - Одлука за одобрување на финансиски план за 4 (четврти) квартал од
2019 година на ЈУДГ ''Детска радост'' - Општина Гази Баба - Скопје, за
реализација на 2 (два) проекти: ''Еразмус + клучна акција 2, стратешки
партнерства за училишна размена'';

20.Предлог - Одлука за давање согласност за организирање на продолжен дневен
престој и одобрување на финансиски средства за вработување на одделенски
наставник за потребите на дневниот престој на ООУ ''Кирил и Методиј'' - Скопје,
за учебната 2019/2020 година; и

21.Предлог - Одлука за давање согласност за организирање на продолжен дневен
престој и одобрување на финансиски средства за вработување на одделенски
наставник за потребите на дневниот престој на ООУ ''Стив Наумов'' - Скопје, за
учебната 2019/2020 година.

Предлозите за дополнување на предложениот дневен ред со точките ''18'',
''19'', ''20'' и ''21'', беа ставени на поединечно гласање и усвоени со 26 гласа ''ЗА''.

- Согласно извештајот од седницата на комисијата за финансии и буџет, бр.09-
3836/2 од 30.09.2019 година, се предложи дневниот ред да биде дополнет со
следната точка:

22.Предлог - Одлука за одобрување на финансиски средства за надоместок на
трошоци за престој и исхрана на семејство од опожарен дом.

Предлогот за дополнување на предложенот дневен ред со точката ''22'' беше
ставен на гласање и усвоен со 26 гласа ''ЗА''.

Претседателот на Советот констатираше дека точките ''18'', ''19'', ''20'', ''21'' и
''22'' се составен дел од предложениот дневен ред.

Член на Совет - Александар Трајковски (коалиција ''За подобра Македонија''):

Во име на советничката група на Коалицијата ''За подобра Македонија''
предложи дополнување на предложениот дневен ред со следната точка:

23.Расправа по информација од овластен градежен инспектор на Општина Гази
Баба за бесправно изградениот објект кај ''Електроелемент''.

Предлози за изменување на предложениот дневен ред:

Член на Совет - Александар Трајковски (коалиција ''За подобра Македонија''):

Во име на советничката група на Коалицијата ''За подобра Македонија''
предложи точката ''16'' - ''Предлог - Одлука за донесување на Детален урбанистички
план за Градска четврт СИ 08, Блок 03, Општина Гази Баба - Скопје'' да се симне од
предложениот дневен ред.

Образложение на причините:

Се побара јавна расправа во организација на Градоначалникот на Општина
Гази Баба, помеѓу Советот на Општина Гази Баба, Градоначачникот на Општина
Гази Баба и општинската администрација со пазарџиите од кванташкиот пазар, за да
се слушне нивниот став по однос на предложениот ДУП.

Градоначалник на Општина Гази Баба - Борис Георгиевски:
Укажа на одредбите од член 39 став (1) од ЗПУП, каде е наведено следното:

''Градоначалникот на општината, општината во Градот Скопје и Градот
Скопје е должен најдоцна три работни дена по добивање на согласноста од член
38 став (2) на овој закон, а доколку не е издадена согласност и не е доставено
известување за констатирани недостатоци на урбанистичкиот план, по
истекот на рокот за издавање на согласност утврден во член 38 став (2) на овој
закон, да го достави предлогот на планот во електронска форма преку
информацискиот систем е-урбанизам, до Советот на општината, општината во
Градот Скопје и Градот Скопје а претседателот на Советот е должен
предлогот на планот да го стави на првата наредна седница на Советот, а
Советот е должен да одлучи по истиот на истата седница.''

Притоа истакна дека советот имал доволно време претходно да се запознае
со содржината на предложениот ДУП. Како предлагач не се согласи со предлогот за
симнување на точката од предложениот дневен ред.

Член на Совет - Андреа Најденовски (коалиција ''За подобра Македонија''):

Истакна дека одредбите од ЗПУП се една работа, а одредбите од ЗЛС се
друга работа. Согласно Законот за локалната самоуправа и Деловниот за работа на
Советот на Општина Гази Баба, советниците имаат право да даваат предлози за
изменување и дополнување на предложениот дневен ред на самата седница при
уврдување на дневниот ред.

Член на Совет - Александар Трајковски (коалиција ''За подобра Македонија''):

Даде краток осврт на правата и обврските на советниците во согласност со
Деловниот за работа на Советот на Општина Гази Баба и остана на предлогот за
симнување на точката од предложениот дневен ред.

Градоначалник на Општина Гази Баба - Борис Георгиевски:
Истакна дека е неспорно правото на советниците да даваат предлози за

изменување и дополнување на предложениот дневен ред, но не со прекршување на
ЗПУП. Советниците немаат изворно право во согласност со ЗЛС да симнуваат точки
од дневен ред без образложение.

Претседател на Совет -Тони Бојковски:

Укажа дека во својство на Претседател на Совет а во согласност со ЗПУП
досега секогаш предложените ДУП-ви биле дел од предложениот дневен ред, видно
од потпишаните решенија за свикување на седниците. Законот е почитуван во
целост. На 25-тата седница на Советот на Општина Гази Баба, Градоначалникот сам
ги повлече точките. Никој неможе да го ускрати правото на советниците да даваат
предлози за изменување и дополнување на дневниот ред во согласност со ЗЛС и
Деловникот за работа на Советот на Општина Гази Баба. Истакна дека е
воспоставена лоша практика на континуирано неинформирање на Советот на
Општина Гази Баба и покрај тоа што е донесена одлука за задолжително
информирање на Советот од страна на општинската администрација за сите
реализирани и планирани активности.

Градоначалник на Општина Гази Баба - Борис Георгиевски:
Даде појаснување за причините во врска со повлекувањето на предложените

точки на 25-тата седница на Советот на Општина Гази Баба.

Предлогот за дополнување на предложенот дневен ред со точката ''23'' беше
ставен на гласање и усвоен со 26 гласа ''ЗА''.

Претседателот на Советот констатираше дека точката ''23'' е составен дел од
предложениот дневен ред.

Предлогот за изменување на предложенот дневен ред со симнување на
точката ''16'' беше ставен на гласање и усвоен со 15 гласа ''ЗА'' и 11 гласа
''ПРОТИВ''.

Претседателот на Советот констатираше дека точката ''16'' е симната од
предложениот дневен ред, а точките ''17'', ''18'', ''19'', ''20'', ''21'', ''22'' и ''23'' ќе бидат
разгледувани како точки ''16'', ''17'', ''18'', ''19'', ''20'', ''21'' и ''22'' од предложениот
дневен ред.

За работата на седницата со 25 гласа ''ЗА'' беше усвоен следниот:

Д  Н  Е  В  Е  Н    Р  Е  Д

1. Предлог - Програма за изменување на Програмата за урбано планирање ''Ф''
на Општина Гази Баба за 2019 година;

2. Предлог - Одлука за поништување на Одлуката за изменување и дополнување
на Буџетот на Општина Гази Баба за 2019 година;

3. Предлог - Одлука за изменување и дополнување на Буџетот на Општина Гази
Баба за 2019 година;

4. Предлог - Одлука за давање согласност на Одлуката за усвојување на
Предлог-Годишниот план за вработување на ЈКП ''Гази Баба - 2007'' - Скопје
за 2020 година;

5. Предлог - Заклучок за усвојување на Годишен извештај за работа на ЈУДГ
''Детска радост'' - Општина Гази Баба - Скопје, за период 2018/2019 година;

6. Предлог - Одлука за донесување на Годишна Програма за работа на ЈУДГ
''Детска радост'' - Општина Гази Баба - Скопје, за период 2019/2020 година;

7. Предлог - Одлука за давање согласност на Одлуката за донесување на
Правилник за утврдување на критериуми за прием на деца, на ЈУДГ ''Детска
радост'' - Општина Гази Баба - Скопје;

8. Предлог - Заклучок за усвојување на Годишен извештај за работа на ЈУДГ ''25
Мај'' - Општина Гази Баба - Скопје, за период 2018/2019 година;

9. Предлог - Одлука за донесување на Годишна Програма за работа на ЈУДГ ''25
Мај'' - Општина Гази Баба - Скопје, за период 2019/2020 година;

10.Предлог - Одлука за давање согласност на Одлуката за донесување на
Правилник за утврдување на критериуми за прием на деца, на ЈУДГ ''25 Мај'' -
Општина Гази Баба - Скопје;

11.Предлог - Одлука за давање согласност на Правилникот за изменување и
дополнување на Правилникот за систематизација на работните места, на ЈУДГ
''25 Мај'' - Општина Гази Баба - Скопје;

12.Предлог - Одлука за изменување на Одлуката за именување на претставници
од советот на родители, во управниот одбор на ЈУДГ ''25 Мај'' - Општина Гази
Баба - Скопје;

13.Предлог - Правилник за изменување на Правилникот за условите, начинот и
постапката за користење на објектите за спорт во сопственост на Општина
Гази Баба;

14.Предлог - Одлука за отстапување на трајно користење без надомест на
недвижна ствар - деловен простор, на Јавна установа Градска Библиотека
''Браќа Миладиновци'' - Скопје;

15.Предлог - Одлука за изменување на Одлуката за утврдување на висината на
надоместокот за обезбедување финансиски средства за изградба,
реконструкција, рехабилитација, одржување и заштита на општинските
патишта - улици, на подрачјето на Општина Гази Баба;

16.Предлог - Одлука за изменување и дополнување на Детален урбанистички
план за Градска четврт ЦС 09, Општина Гази Баба - Скопје;

17.Предлог - Одлука за донесување на Програма за изменување и дополнување
на Програмата за работа на ООУ ''Вера Јоциќ'' - Скопје, за учебната 2019/2020
година;

18.Предлог - Одлука за одобрување на финансиски план за 4 (четврти) квартал
од 2019 година на ЈУДГ ''Детска радост'' - Општина Гази Баба - Скопје, за
реализација на 2 (два) проекти: ''Еразмус + клучна акција 2, стратешки
партнерства за училишна размена'';

19.Предлог - Одлука за давање согласност за организирање на продолжен
дневен престој и одобрување на финансиски средства за вработување на
одделенски наставник за потребите на дневниот престој на ООУ ''Кирил и
Методиј'' - Скопје, за учебната 2019/2020 година;

20.Предлог - Одлука за давање согласност за организирање на продолжен
дневен престој и одобрување на финансиски средства за вработување на
одделенски наставник за потребите на дневниот престој на ООУ ''Стив
Наумов'' - Скопје, за учебната 2019/2020 година;

21.Предлог - Одлука за одобрување на финансиски средства за надоместок на
трошоци за престој и исхрана на семејство од опожарен дом; и

22.Расправа по информација од овластен градежен инспектор на Општина Гази
Баба за бесправно изградениот објект кај ''Електроелемент''.

ПРВА ТОЧКА: Предлог - Програма за изменување на Програмата за
урбано планирање ''Ф'' на Општина Гази Баба за 2019 година.

Претседателот на комисијата за урбанизам, комунални работи, сообраќај и
заштита на животната средина - Андреа Најденовски, поднесе извештај од
седницата одржана на 30.09.2019 година.

Претседателот на комисијата за финансии и Буџет - д-р Сашо Кутлешовски,
поднесе извештај од седницата одржана на 30.09.2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Програмата за изменување на Програмата за урбано
планирање ''Ф'' на Општина Гази Баба за 2019 година, со 26 гласа ''ЗА''.

ВТОРА ТОЧКА: Предлог - Одлука за поништување на Одлуката за
изменување и дополнување на Буџетот на Општина Гази Баба за 2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за поништување на Одлуката за изменување и
дополнување на Буџетот на Општина Гази Баба за 2019 година, со 26 гласа ''ЗА''.

ТРЕТА ТОЧКА: Предлог - Одлука за изменување и дополнување на
Буџетот на Општина Гази Баба за 2019 година.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Истакна дека советничката група на Коалицијата ''За подобра Македонија''
исто како и на претходната седница ќе го подржи ребалансот на буџетот и воедно
упати апел до Градоначалникот на Општина Гази Баба на вработените во
општинската администрацја да им исплати регрес за годишен одмор за оваа година.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за изменување и дополнување на Буџетот на
Општина Гази Баба за 2019 година, со 26 гласа ''ЗА''.

ЧЕТВРТА ТОЧКА: Предлог - Одлука за давање согласност на Одлуката за
усвојување на Предлог - Годишниот план за вработување на ЈКП ''Гази Баба -
2007'' - Скопје за 2020 година.

Претседателот на статутарно-правната комисија - Александар Трајковски,
поднесе извештај од седницата одржана на 30.09.2019 година и укажа на техничка
грешка во предложениот Годишен план поднесен од ЈКП ''Гази Баба - 2007'' - Скопје.

Претседател на Совет -Тони Бојковски:

Упати забелешка поради неприсуство на претставник од ЈКП ''Гази Баба -
2007''- Скопје на седницата на комисијата и седницата на советот, со апел во
иднина да се обезбеди задолжително присуство на подносителите на материјалите
за кои треба да се расправа и одлучува како на седниците на работните тела, така и
на седницата на советот.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за давање согласност на Одлуката за усвојување
на Предлог - Годишниот план за вработување на ЈКП ''Гази Баба - 2007'' - Скопје за
2020 година, со 26 гласа ''ЗА''.

ПЕТТА ТОЧКА: Предлог - Заклучок за усвојување на Годишен извештај за
работа на ЈУДГ ''Детска радост'' - Општина Гази Баба - Скопје, за период
2018/2019 година.

Претседателот на комисијата за општествени дејности - Дијана Илиевска,
поднесе извештај од седницата одржана на 30.09.2019 година.

Претседателот на Советот отвори претрес по точката.

Член на Совет - Дејан Димитровски (коалиција предводена од СДСМ):

Побара објаснување  во врска со одредени забелешки на родителите во врска
прибирање на средства за купување на касетофон и неможност за користење на
клима уредите во објектот ''Сончоглед'' .

Претставник од ЈУДГ ''Детска радост'' - Општина Гази Баба - Скопје - Нада
Спанџевска:

Во однос на забелешките истакна дека секој септември на состанок на кои
присуствуваат родителите се договара за тоа што е се потребно за нормално
функционирање. Во однос на клима уредите одржувањето е одговорност на
вработените во установата.

Претседател на Совет -Тони Бојковски:

Истакна дека донирање на средства од родителите за набавка на работи е за
жал воспоставен практика. Мора да се обезбеди едноообразност во сите објекти на
градинките а набавката на се што е потребно да биде обврска на установата и
општината. Практиката на прибирање на донации од родители мора да се напушти.

Претседателот на Советот го заклучи претресот по точката и истата ја стави
на гласање.

Советот го донесе Заклучокот за усвојување на Годишен извештај за работа
на ЈУДГ ''Детска радост'' - Општина Гази Баба - Скопје, за период 2018/2019 година,
со 24 гласа ''ЗА''.

ШЕСТА ТОЧКА: Предлог - Одлука за донесување на Годишна Програма за
работа на ЈУДГ ''Детска радост'' - Општина Гази Баба - Скопје, за период
2019/2020 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Годишна Програма за работа
на ЈУДГ ''Детска радост'' - Општина Гази Баба - Скопје, за период 2019/2020 година,
со 24 гласа ''ЗА''.

СЕДМА ТОЧКА: Предлог - Одлука за давање согласност на Одлуката за
донесување на Правилник за утврдување на критериуми за прием на деца, на
ЈУДГ ''Детска радост'' - Општина Гази Баба - Скопје.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за давање согласност на Одлуката за
донесување на Правилник за утврдување на критериуми за прием на деца, на ЈУДГ
''Детска радост'' - Општина Гази Баба - Скопје, со 24 гласа ''ЗА''.

ОСМА ТОЧКА: Предлог - Заклучок за усвојување на Годишен извештај за
работа на ЈУДГ ''25 Мај'' - Општина Гази Баба - Скопје, за период 2018/2019
година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Заклучокот за усвојување на Годишен извештај за работа
на ЈУДГ ''25 Мај'' - Општина Гази Баба - Скопје, за период 2018/2019 година, со 25
гласа ''ЗА''.

ДЕВЕТА ТОЧКА: Предлог - Одлука за донесување на Годишна Програма
за работа на ЈУДГ ''25 Мај'' - Општина Гази Баба - Скопје, за период 2019/2020
година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Годишна Програма за работа
на ЈУДГ ''25 Мај'' - Општина Гази Баба - Скопје, за период 2019/2020 година, со 25
гласа ''ЗА''.

ДЕСЕТА ТОЧКА: Предлог - Одлука за давање согласност на Одлуката за
донесување на Правилник за утврдување на критериуми за прием на деца, на
ЈУДГ ''25 Мај'' - Општина Гази Баба - Скопје.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за давање согласност на Одлуката за
донесување на Правилник за утврдување на критериуми за прием на деца, на ЈУДГ
''25 Мај'' - Општина Гази Баба - Скопје, со 24 гласа ''ЗА''.

ЕДИНАЕСЕТТА ТОЧКА: Предлог - Одлука за давање согласност на
Правилникот за изменување и дополнување на Правилникот за
систематизација на работните места, на ЈУДГ ''25 Мај'' - Општина Гази Баба -
Скопје.

Претседателот на Советот отвори претрес по точката.

Член на Совет - м-р Живко Белчев (коалиција ''За подобра Македонија''):

Го извести советот и присутните дека на седницата на комисијата за
општествени дејности по однос на оваа точка комисијата даде негативно мислење,
но во меѓувреме по дополнителното објаснување од страна на директорот на
установата, ќе се подржи оваа точка.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за давање согласност на Правилникот за
изменување и дополнување на Правилникот за систематизација на работните места,
на ЈУДГ ''25 Мај'' - Општина Гази Баба - Скопје, со 25 гласа ''ЗА''.

ДВАНАЕСЕТТА ТОЧКА: Предлог - Одлука за изменување на Одлуката за
именување на претставници од советот на родители, во управниот одбор на
ЈУДГ ''25 Мај'' - Општина Гази Баба - Скопје.

Претседателот на комисијата за мандатни прашања, избори и именувања -
Тони Бојковски, поднесе извештај од седницата одржана на 30.09.2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за изменување на Одлуката за именување на
претставници од советот на родители, во управниот одбор на ЈУДГ ''25 Мај'' -
Општина Гази Баба - Скопје, со 25 гласа ''ЗА''.

ТРИНАЕСЕТТА ТОЧКА: Предлог - Правилник за изменување на
Правилникот за условите, начинот и постапката за користење на објектите за
спорт во сопственост на Општина Гази Баба.

Претседателот на комисијата за култура, спорт и рекреација - Ристо Донев,
поднесе извештај од седницата одржана на 30.09.2019 година.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

По однос на оваа точка, претходно даде краток осврт на остварена средба со
членот на советот - Слаѓана Симеонова - Василковска со членовите на советот на
УЗ Триангла на која средба беа упатени многу поплаки од граѓаните во однос на
игралиштето во детската градинка во населбата Триангла. Во доцните вечерни
часови има присуство на млада популација која го нарушува јавниот ред и мир, од
причина што игралиштето не è соодветно обезбедено. Истакна дека со оваа точка се
утврдува начинот на стопанисување со спортските објекти и оттука ќе се воспостави
ред во користењето на спортските објекти.

Член на Совет - Слаѓана Симеонова - Василковска (коалиција предводена
од СДСМ):

Побара користење на спортските објекти во нормално време се со цел да
нема поплаки од граѓаните.

Претседател на Совет -Тони Бојковски:

Укажа на потребата при подготвување на прописи од ваков карактер,
претходно да се запознаат и советниците и граѓаните, кој преку претходна јавна
дебата би се запознале со содржината на прописите од ваков карактер.

Претседателот на Советот го заклучи претресот по точката и истата ја стави
на гласање.

Советот го донесе Правилникот за изменување на Правилникот за условите,
начинот и постапката за користење на објектите за спорт во сопственост на Општина
Гази Баба, со 25 гласа ''ЗА''.

ЧЕТИРИНАЕСЕТТА ТОЧКА: Предлог - Одлука за отстапување на трајно
користење без надомест на недвижна ствар - деловен простор, на Јавна
установа Градска Библиотека ''Браќа Миладиновци'' - Скопје.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за отстапување на трајно користење без
надомест на недвижна ствар - деловен простор, на Јавна установа Градска
Библиотека ''Браќа Миладиновци'' - Скопје, со 25 гласа ''ЗА''.

ПЕТНАЕСЕТТА ТОЧКА: Предлог - Одлука за изменување на Одлуката за
утврдување на висината на надоместокот за обезбедување финансиски
средства за изградба, реконструкција, рехабилитација, одржување и заштита
на општинските патишта - улици, на подрачјето на Општина Гази Баба.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Советничката група на коалицијата ''За подобра Македонија'' не се согласува
со измените на постоечката одлука, од причина што се намалува надоместокот и
приходите во општината.

Претседател на Совет -Тони Бојковски:

Повторно упати апел дека советот мора претходно да биде информиран, како
основна причина поради која нема да се даде поддрша на оваа Предлог-Одлука.

Градоначалник на Општина Гази Баба - Борис Георгиевски:
Даде образложение на причините поради кои е предложена оваа Предлог-

Одлука и побара поголем учинок од советот во насока на доуредување на висината
на надоместоците.

Претседател на Совет -Тони Бојковски:

Ја повтори претходната дискусија дека советот мора претходно да биде
информиран за Предлог-Одлуки од ваков карактер и воедно истакна дека
советниците пред се не се стручни за да дадат оценка на висината на надоместоците
кои се предлагаат со оваа Предлог-Одлука, односно потребно е да се повикаат
стручни лица кои можат да дадат оценка и свој придонес при определување на
висината на надоместоците.

Член на Совет - Андреа Најденовски (коалиција ''За подобра Македонија''):

Укажа на одредени нејаснотии во текстот на Предлог-Одлуката и потребата од
допрецизирање на истиот. Потребен е заеднички став, а потребата од донесување
на оваа Предлог-Одлука на некоја од наредните седници е неспорна.

Член на Совет - м-р Мартин Ристов (коалиција предводена од СДСМ):

Истакна дека доколку не се донесе оваа Предлог-Одлука се отвараат две
дилеми односно како прво, нема да има приходи по тој основ во општината од
причина што одлука од ваков карактер не è донесена. Втората дилема е висина на
на надоместокот кој би се наплаќал на фирмите, односно истото ќе се одрази по
буџетот на граѓаните преку повисоки сметки.

Претседател на Совет -Тони Бојковски:

Обврските по однос на плаќање на надоместокот мора да биде исполнети од
страна на сите.

Член на Совет - м-р Мартин Ристов (коалиција предводена од СДСМ):

Даде појаснување на својата претходна дискусија.

Член на Совет - Александар Трајковски (коалиција ''За подобра Македонија''):

Во однос на дискусијата на советник Ристов укажа дека одлука од ваков
карактер е донесена во декември 2012 година, а со оваа Предлог-Одлука видно од
насловот истата само се изменува. Доколку истата не се донесе има важечка одлука
по која како и досега се наплаќа надоместокот.

Член на Совет - м-р Живко Белчев (коалиција ''За подобра Македонија''):

Точките постојано само се нафрлаат без претходно да бидеме информирани
како совет. Потребно е да се остави време и простор во однос на оваа Предлог-
Одлука.

Во понатамошниот тек на расправата учествува Претседателот на Советот -
Тони Бојковски и членовите на советот: м-р Мартин Ристов (коалиција предводена
од СДСМ), Александар Трајковски (коалиција ''За подобра Македонија'') и Андреа
Најденовски (коалиција ''За подобра Македонија'').

Претседател на Совет - Тони Бојковски:

Даде пауза од 5 минути (по сопствена оцена).

По паузата.

Претседателот на Советот го заклучи претресот по точката и истата ја стави
на гласање.

Советот не ја донесе Одлуката за изменување на Одлуката за утврдување на
висината на надоместокот за обезбедување финансиски средства за изградба,
реконструкција, рехабилитација, одржување и заштита на општинските патишта -
улици, на подрачјето на Општина Гази Баба, со 10 гласа ''ЗА'' и 14 гласа
''ПРОТИВ''.

ШЕСНАЕСЕТТА ТОЧКА: Предлог - Одлука за изменување и дополнување
на Детален урбанистички план за Градска четврт ЦС 09, Општина Гази Баба -
Скопје.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Истакна дека денес за прв пат во историјата на општината под политички
пристисок мора да биде донесена една Предлог-Одлука, односно оваа Предлог-
Одлука, кој притисок започна со поднесен предлог за поведување на прекршочна
постапка против претседателот на советот иако тој постапил во целост во
согласност со законот, односно на секоја седница оваа точка беше секогаш во
решенијата за свикување на седниците на советот. Согласно информациите со кои
располагаат, доколку оваа Предлог-Одлука не биде донесена на денешната
седница, Владата на РСМ преку МТВ ќе и ги одземе ингеренциите на општината во
делот на урбанистичкото планирање. Поради тие причини советничката група на
коалиција ''За подобра Македонија'' ќе гласа за оваа Предлог-Одлука.

Член на Совет - д-р Сашо Кутлешовски (коалиција ''За подобра Македонија''):

Даде свој коментар и се осврна на ставот на советничката група на која
припаѓа, за поддршката која е дадена за донесување на оваа Предлог-Одлука.

Со подршка од 5 советници побара пауза од 15 минути.

Претседател на Совет -Тони Бојковски:

Констатираше дека се исполнети условите во согласност со Деловникот и
даде пауза од 15 минути.

По паузата.

Градоначалник на Општина Гази Баба - Борис Георгиевски:
Го демантираше членот на советот - Александар Трајковски дека било кој а

оттука и Владата на РСМ некогаш вршеле притисок врз советот за донесување на
одредени одлуки а најмалку дека Владата дискутирала или се подготвувала да и ги
одземе ингеренциите на општината доколку оваа Предлог-Одлука не биде донесена.

Во понатамошниот тек на расправата учествува Претседателот на Советот -
Тони Бојковски и членовите на советот: Андреа Најденовски (коалиција ''За подобра
Македонија'') и Дејан Димитровски (коалиција предводена од СДСМ).

Претседателот на Советот го заклучи претресот по точката и истата ја стави
на гласање.

Советот ја донесе Одлуката за изменување и дополнување на Детален
урбанистички план за Градска четврт ЦС 09, Општина Гази Баба - Скопје, со 22
гласа ''ЗА''.

СЕДУМНАЕСЕТТА ТОЧКА: Предлог - Одлука за донесување на Програма
за изменување и дополнување на Програмата за работа на ООУ ''Вера Јоциќ'' -
Скопје, за учебната 2019/2020 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Програма за изменување и
дополнување на Програмата за работа на ООУ ''Вера Јоциќ'' - Скопје, за учебната
2019/2020 година, со 22 гласа ''ЗА''.

ОСУМНАЕСЕТТА ТОЧКА: Предлог - Одлука за одобрување на финансиски
план за 4 (четврти) квартал од 2019 година на ЈУДГ ''Детска радост'' - Општина
Гази Баба - Скопје, за реализација на 2 (два) проекти: ''Еразмус + клучна акција
2, стратешки партнерства за училишна размена''.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за одобрување на финансиски план за 4 (четврти)
квартал од 2019 година на ЈУДГ ''Детска радост'' - Општина Гази Баба - Скопје, за
реализација на 2 (два) проекти: ''Еразмус + клучна акција 2, стратешки партнерства
за училишна размена'', со 23 гласа ''ЗА''.

ДЕВЕТНАЕСЕТТА ТОЧКА: Предлог - Одлука за давање согласност за
организирање на продолжен дневен престој и одобрување на финансиски
средства за вработување на одделенски наставник за потребите на дневниот
престој на ООУ ''Кирил и Методиј'' - Скопје, за учебната 2019/2020 година.

Претседателот на Советот отвори претрес по точката.

Претседател на Совет -Тони Бојковски:

Истакна дека ова е сериозен предлог од Градоначалникот на Општина Гази
Баба од причина што училиштето не наиде на позитивен одговор на барањето од
страна на ресорното министерство за образование и наука. Упати забелешка за
неприсуството на директорката на училиштето на седницата на советот, на кој се
расправа и одлучува по материјал на барање на училиштето.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за давање согласност за организирање на
продолжен дневен престој и одобрување на финансиски средства за вработување
на одделенски наставник за потребите на дневниот престој на ООУ ''Кирил и
Методиј'' - Скопје, за учебната 2019/2020 година, со 23 гласа ''ЗА''.

ДВАЕСЕТТА ТОЧКА: Предлог - Одлука за давање согласност за
организирање на продолжен дневен престој и одобрување на финансиски
средства за вработување на одделенски наставник за потребите на дневниот
престој на ООУ ''Стив Наумов'' - Скопје, за учебната 2019/2020 година.

Претседателот на Советот отвори претрес по точката.

Претседател на Совет -Тони Бојковски:

Ги повтори забелешките за неприсуство на директорот на училиштето на
седницата на советот.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за давање согласност за организирање на
продолжен дневен престој и одобрување на финансиски средства за вработување
на одделенски наставник за потребите на дневниот престој на ООУ ''Стив Наумов'' -
Скопје, за учебната 2019/2020 година, со 23 гласа ''ЗА''.

ДВАЕСЕТ И ПРВА ТОЧКА: Предлог - Одлука за одобрување на
финансиски средства за надоместок на трошоци за престој и исхрана на
семејство од опожарен дом.

Претседател на Совет -Тони Бојковски:

Го извести Советот дека по однос на оваа точка е поднесен 1  (еден)
амандман, и тоа амандман бр.09-3942/1 од 30.09.2019 година, поднесен од членот
на Совет - Александар Трајковски (коалицијата ''За подобра Македонија'') и ја
започна амандманската расправа.

АМАНДМАНСКА РАСПРАВА
А М А Н Д М А Н

(бр.09-3942/1 од 30.09.2019 година)

Претседателот на Советот го покани предлагачот да го образложи
поднесениот амандман.

Член на Совет - Александар Трајковски (коалиција ''За подобра Македонија''):

Со предложениот амандман, се интервенира во текстот на Предлог-Одлуката
за одобрување на финансиски средства за надоместок на трошоци за престој и
исхрана на семејство од опожарен дом, односно член 1 се изменува и гласи:

''Советот на Општина Гази Баба одобрува финансиски средства од Буџетот на
Општина Гази Баба за покривање на трошоците за сместување и исхрана во
Државен студентски Дом ''Томе Стефановиќ - Сениќ'' на 1 (едно) семејство од
опожарен дом на подрачјето на Општина Гази Баба (од населено место Трубарево),
за период до останати 8 месеци кои не се опфатени со претходната одлука
донесена од Советот на Општина Гази Баба, а се однесува на истото семејство за
во тековната 2019 година.''

Претседателот на Советот отвори претрес по поднесениот амандман.

Градоначалник на Општина Гази Баба - Борис Георгиевски:

Поднесениот амандман бр.09-3942/1 од 30.09.2019 година се прифаќа.

Во амандманската расправа учествуваше и членот на советот - д-р Сашо
Кутлешовски (коалиција ''За подобра Македонија''), кој истакна дека службата била
должна да внимава на одредбите на претходната одлука.

Претседателот на Советот го заклучи претресот по амандманот и истиот го
стави на гласање.

Советот го усвои амандманот бр.09-3942/1 од 30.09.2019 година, со 22 гласа
''ЗА'' со што амандманот стана составен дел на Предлог-Одлуката.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за одобрување на финансиски средства за
надоместок на трошоци за престој и исхрана на семејство од опожарен дом (со
амандманот како нејзин составен дел), со 21 глас ''ЗА''.

ДВАЕСЕТ И ВТОРА ТОЧКА: Расправа по информација од овластен
градежен инспектор на Општина Гази Баба за бесправно изградениот објект кај
''Електроелемент''.

Беше констатирано отсуство на овластениот градежен инспектор на Општина
Гази Баба и беше отворена општа расправа.

Претседател на Совет -Тони Бојковски:

Укажа на сериозен недостаток во работата на општинската администрација кој
можат да доведат до сериозни последици, а се однесуваат на откривање на
податоците за лицата кои имаат пријавено бесправни градби во општината, со кое
се загрозува нивната безбедност и сигурност. Во иднина ќе има соодветни кривични
пријави против секој службеник кој ќе го прекрши законот. Истото се однесува и на
пренесување на податоци за тоа каде во даден момент се наоѓа Претседателот на
Советот на Општина Гази Баба, што може да има далекусежни последици по
безбедноста и сигурноста.

Во понатамошниот тек на расправата учествуваа Претседателот на Советот -
Тони Бојковски и членовите на советот: м-р Живко Белчев (коалиција ''За подобра
Македонија''), Андреа Најденовски (коалиција ''За подобра Македонија''), Благе Данев
(коалиција ''За подобра Македонија''), Елизабета Стојменова (коалиција ''За подобра
Македонија'') и Градоначалникот на Општина Гази Баба.

Дневниот ред беше исцрпен, Претседателот на Советот - Тони Бојковски ја
заклучи Дваесет и деветтата седница на Советот на Општина Гази Баба, во 17,40
часот.

ПРЕТСЕДАТЕЛ
НА СОВЕТ НА ОПШТИНА ГАЗИ БАБА,

Тони Бојковски

- аудио записот од седницата е составен дел на записникот


